Тақырып: «Ата-аналар арасындағы кикілжіңнің бала психикасына әсері» 

Мақсаты: Ата-аналарға бала тәрбиесіне қатысты пайдалы кеңестер беру. Ата-аналармен осы мәселеде ой бөлісу. Бала тәрбиесіне аса көңіл бөлуге шақыру 

Күн тәртібінде қаралатын мәселелер: 
1. «Ата-аналар арасындағы кикілжіңнің бала психикасына әсері» (баяндама,кеңестер,ата-аналарға араналған сауалнама) 
2. 1-жартыжылдық бойынша қорытындылар 
3. Демеушілік көмектің қаражатының жұмсалуына есеп беру 
4.Оқушылырдың жазғы демалысын ұйымдастыру мәселесі 
58 наурыз мерекесине  дайындық шаралары 
6.Әр түрлі мәселелер: (мектеп формасы,оқушылар тәртібі, асхана, ) 
І. Кіріспе бөлім: 
- Сәлеметсіздер ме, құрметті ата – аналар!Біз сіздерді көргенімізге қуаныштымыз.Бүгін сіздермен өткізілгелі тұрғантренингтің тақырыбы: «Ананың алақаны –балаға айдынды қоныс» деп аталады.Отбасы - өмірді кемеліне келтіреді, бақыт әкеледі.Отбасы – адам өмірінің тамаша жақтары жүзеге асатын .... адамның ең басты шаттығы болып саналатын, баланың өсіп, өмір сүретін орны.Екі адамның некелесуі толық отбасын құрамайды.Дүниеге шыр етіп нәресте келгенде ғана отбасы толық отбасысаналады. Қазіргі таңда ата – ананың бірінші мақсаты– қаражат табу, балаларын еш нәрседен мұқтажетпеу болып қалды. Бала – шағаның қамымен  жүрген ата – ана бала тәрбиесіне де көңіл бөлеалмай қалды. Ал бала тәрбиесі отбасынан басталады,қалыптасады. «Балапан ұяда не көрсе, ұшқанда соныіледі» демекші жақсы – жаман әдеттерді бала отбасында үйренеді. Отбасындағы кикілжің ұрыстар баланың психикасына әсер етеді. Баланың мейірімді,еңбекқор, әдепті болып өсуі – отбасында жайлы ,жақсы климаттың болуы. Баламыз өмірден өз орнынтауып, бақытты өмір сүрсін десек, бала тәрбиесіне көңіл бөлуді ешқашан естен шығармайық. 
 • 1 – сұрақ«Марат сабаққа дайындықсыз келді. Мұғалім сабақ түсіндіріп жатты. Марат сабақты да тыңдамады. Онымен қоса жанындағы оқушыларға да тыныштық бермеді. Мұғалім ескертулер берсе де қорытынды шығармады.Мұғалім оқушының сыныптан шығып кетуін талап етті. Марат үйге келіп шағым айтты. Ата – анасы әй – шәйға қарамай, директорға кіріп айқай шығарды. Ата – ананың бұл әркеті дұрыс па? Сіз қандай әрекет етер едіңіз?» 
• 2 – сұрақ«Балаңыз мектептен шағым айтып келді. Мұғалім ұрысқанын, енді сабаққа барғысы келмейтінін айтты. Сіз қандай әрекет етесіз?» 
Ата-аналарға арналған кеңестер: 
Балалардың теріс әрекеттері үшін қалай жазалайыз? 
Теріс әрекет жасаса ,қатесін айтып, түсіндіріп, екінші қайталамауын талап еткен дұрыс. «Жақсы отбасында жазалау деген атымен болмайды және бұл – отбасы тәрбиесінің ең дұрыс жолы. Өз балаларыңызды ұрмаңыздар.Олар өскенде сіздер олардан қуаныш, махаббат күте алмайсыз, дене жазасы мен тым қаталдықтың салдарынан сіз баланың жүрегін жаралайсыз », - деген А.С.Макаренко. 

Бала тәрбиесіндегі қымбатты бір минут 

Күнделікті жағдайда әке-шеше тәрбиесі мәңгілік таусылмайтын тақырыптардың бірі. Кейбір ата-аналар тұрмыстың қарбаластығы себебінен баланы тәрбиелеуге немқұрайлы қарап қалатын жағдайлары болады. Ата-ана әр күні он минут уақытын шығарып балаларымен бірге болса болғаны өз ұрпағын жақсы тәрбиелеп кете алады. Бүгін біз осы он минут уақыт үстінде тоқтала кетуді жөн көрдік. 
Баланы бір минут жоғары көтеру 
Әр күні балаңызды бір минут биік көтеріңіз. Сонда балаңыз өзінің бұл үйдегі, өмірдегі орнының қаншама жоғары екенін түсінеді. Балаңыздың басын сипап, иығын барша мейіріңізбен иіскеп, қолдарын қысып ұстап қойыңыз. Бұл арқылы балаңызға ата-ана мейірін жеткізе аласыз. 
Бір минут балаңыздың сөзіне құлақ асыңыз 
Әр күні бір минут уақыт шығарып балаңыздың сізге қандай жүрек жарды сөздер айтатынына назар салыңыз. Балаңыздың ішкі дүниесіне кіріңіз, осылай істегенде сіз балаңыздың көңіліндегі әңгімені түсініп жетесіз. 

Балаңызды бір минуттан артық ұрыспаңыз 
Балаңыз кемшілік өткізсе оны бір минуттан артық ұрысудың қажеті жоқ. Балаға сөгіс айтқанда сөйлеген сөзіңіз дұрыс, орнықты болсын. Ұрысудың жөні осы екен деп көп ортасында, көшеде айғайлай бермеңіз. Бұл балаға берген тәрбие емес, қайта баланы кемсіту болып саналады. Балаға сөйлегенде әдепті сөздер айтқан жөн, себебі балаңыз сөзді сізден үйренеді. 
Баланы бір минут мадақтаңыз 
Әр баланың өзіне тиеселі артықшылығы болады. Бұл артықшылық бала үшін жеңіске жеткенмен бірдей. Оның осы қасиеттерін тани біліп, мадақ айтыңыз. Ол осыдан жігерленеді. Шабыт алады. 

Бір минут балаға әңгіме айтыңыз 
Аз ғана уақыт бөліп өз басыңыздан өткен жайларды балаңызға айтып беріңіз. Осы арқылы баланың ойы жетіледі, оның өмірге, болашаққа деген көзқарасы қалыптасады және дұрыс көзқарас ұстанады. Сіз оған жабық болсаңыз, ол сізді түсінбесе, ол да сізге жабық болуы, сіз де оны түсінбеуіңіз мүмкін. 
Сауалнама 
НҰСҚАУ: «Төмендегі сұрақтарға үш түрлі жауап нұсқасымен жауап беріңіз: «иә» – 3 ұпай; «кейде» – 2 ұпай; «келіспеймін» – 1 ұпай. Бір жауапты таңдап, сұраққа шын көңілден жауап беріңіз». 
1. Кез келген өз ісіңізді тастай салып, баламен айналыса аласыз ба? 
2. Баланың жасын ескермей, онымен ақылдаса аласыз ба? 
3. Балаңызбен қарым-қатынас барысында жасаған қателіктерді мойындайсыз ба? 
4. Қателігіңіз үшін баладан кешірім сұрайсыз ба? 
5. Баланың жасаған ісі ашуландырған кезде өзіңізді ұстап, игере аласыз ба? 
6. Баланың орнына өзіңізді қоя аласыз ба? 
7. Бір сәтке мейірімді адам деп сізге сенуге бола ма? 
8. Балалық шағыңыздан ескерілетін жағдай айтасыз ба? 
9. Балаға уәде беріп, жақсы мінез-құлқын ескере отырып, уәдені орындайсыз ба? 
10. Бала жүрегін жарақаттайтын сөздер мен сөз тіркестерін атамауға тырысасыз ба? 
Бала нені білсе жастан,ұядан, Өле өлгенше соны таныр қиядан – дегендей отбасындағы тәрбие балаға өмірлік азық екенін естен шығармайық. Баланың саналы тәрбие , білім алуына өз көмектеріңізді аямай, бала болашағы туралы ойланайық.Себепсіз сабақты босатпауларын қадағалауларыңызды сұраймыз. 
2. 1-жартыжылдық бойынша қорытындылар 
Білім сапасы:77% 
Үлгерім:100% 
5-ке оқитындар:3  4-ке оқитындар:4  3-ке оқитындар:2
3. Демеушілік көмектің қаражатының жұмсалуына есеп беру 
 4.Әр түрлі мәселелер: (мектеп формасы,оқушылар тәртібі, ақылы курс, ) 
-Осымен жиналысымыз аяқталды.Келесі кездескенше сау болыңыздар! 
«Свободный орта мектебі » КММ
Тақырыбы:

 «Ата-аналар арасындағы кикілжіңнің бала психикасына әсері»
Өткізген: Досмаганбетова Г
[image: image1.jpg]o
A
L e A ﬁ:’“%
e " T,
— —





[image: image2.jpg]



«Қайырымдылық» акциясы

2 А сынып бойынша ата- аналар атынан Жумархан Жарканат

20 дәптер, 3 қалам, 3қарындаш, өшіргш және киім әкеліп жәрдем жасады.

